ՏԵՂԵԿԱՆՔ
«Հայաստանի Հանրապետության վարչատարածքային բաժանման մասին» Հայաստանի Հանրապետության օրենքում փոփոխություններ և լրացումներ կատարելու մասին», «Տեղական ինքնակառավարման մասին» Հայաստանի Հանրապետության օրենքում լրացում և փոփոխություն կատարելու մասին» Հայաստանի Հանրապետության օրենքում լրացում կատարելու մասին» օրենքների նախագծերի վերաբերյալ առաջարկությունների և առարկությունների մասին
	Առաջարկության հեղինակը և առաջարկության ներկայացման ժամկետը
	Առաջարկության կամ առարկության բովանդակությունը
	Եզրակացություն
	Կատարված փոփոխությունը

	ՀՀ ֆինանսների նախարարություն
30.10.2019թ.

№01/11-4/17860-2019

	     1. «Հայաստանի Հանրապետության վարչատարածքային բաժանման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի Նախագծի (այսուհետ՝ Նախագիծ կապակցությամբ.

    «Նորմատիվ իրավական ակտերի մասին» ՀՀ օրենքի (այսուհետ՝ Օրենք 34-րդ հոդված 3-րդ մասով սահմանվում է, որ նորմատիվ իրավական ակտում կատարվող փոփոխությունների կամ լրացումների ձևը (տեսքը) պետք է համապատասխանի փոփոխվող կամ լրացվող իրավական ակտի ձևին (տեսքին): Հաշվի առնելով Օրենքի վերը նշված պահանջը՝ անհրաժեշտ է Նախագծի 1-ին հոդվածը վերախմբագրել՝ դրանում առաջարկվող փոփոխության ձևը (տեսքը) համապատասխանեցնելով փոփոխվող իրավական ակտի ձևին (տեսքին), միաժամանակ բնակավայրերի անվանումները դասակարգել այբենական հաջորդականությամբ:
	Ընդունվել է մասամբ
	Գեղամասար համայնքի բնակավայրերը դասավորվել են այբբենական կարգով: Ինչ վերաբերում է առաջին առաջարկությանը՝ հայտնում ենք, որ օրենքի վերջնական ինկորպորոցիայում պահպանվում է գործող օրենքի ձևը (տեսքը): Մարզերի անվանումները նախագծում նշված են ավելի պարզ ընկալման համար:

	
	    «Տեղական ինքնակառավարման մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքների նախագծի վերաբերյալ դիտողություններ և առաջարկություններ չունենք:
	
	Ընդունվել է ի գիտություն

	Կադաստրի կոմիտե 29.10.2019թ.

№ ՍՊ//8199-2019
	Ձեր 2019 թվականի հոկտեմբերի 23-ի N 01/16.1/17564-19 գրությամբ ներկայացված «Հայաստանի Հանրապետության վարչատարածքային բաժանման մասին» Հայաստանի Հանրապետության օրենքում փոփոխություններ և լրացումներ կատարելու մասին», «Տեղական ինքնակառավարման մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի վերաբերյալ դիտողություններ և առաջարկություններ չունենք։
Ինչ վերաբերվում է ՀՀ խոշորացվող համայնքների վարչական սահմանների նկարագրերը Կադաստրի կոմիտեի կողմից կազմելուն և ներկայացնելուն, ապա  հայտնում ենք հետևյալը. 

Համայնքների վարչական սահմանների նկարագրերի կազմումը Կադաստրի կոմիտեի գործառույթների մեջ չի մտնում, քանի որ դա հողաշինարարական աշխատանք է և իրականացվում է մասնագիտացված կազմակերպությունների կամ համապատասխան որակավորում ունեցող անձանց կողմից, հետևաբար համապատասխան ֆինանսավորման դեպքում ներկայացված համայնքների սահմանների նկարագրման աշխատանքները կարող են իրականացվել ինչպես Կադաստրի կոմիտեի «Գեոդեզիա և քարտեզագրություն» ՊՈԱԿ-ի, այնպես էլ համապատասխան որակավորում ունեցող անձանց կողմից:
	Ընդունվել է ի գիտություն
	

	ՀՀ կենտրոնական ընտրական հանձնաժողով
29.10.2019թ. № 01-465
	«Հայաստանի Հանրապետության վարչատարածքային բաժանման մասին» Հայաստանի Հանրապետության օրենքում փոփոխություններ և լրացումներ կատարելու մասին», «Տեղական ինքնակառավարման մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի վերաբերյալ դիտողություն և առաջարկություն չկա:
	Ընդունվել է ի գիտություն
	

	
ՀՀ արդարադատության նախարարություն
03.12.2019թ.

№01/27.1/27809-2019
	«Հայաստանի Հանրապետության վարչատարածքային բաժանման մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի 3-րդ հոդվածում «հետևյալ բովանդակությամբ» բառերն անհրաժեշտ է փոխարինել «հետևյալ խմբագրությամբ» բառերով՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի պահանջները:
	Ընդունվել է 
	Առաջարկվող փոփոխությունը կատարվել է:

	
	«Տեղական ինքնակառավարման մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի (այսուհետ՝ Նախագիծ) նախագծում առաջարկում ենք ոչ թե 3-րդ մասը շարադրել նոր խմբագրությամբ, այլ լրացնել նոր 3.1 մասով,  քանի որ գործող խմբագրությամբ 102-րդ հոդվածի 3-րդ մասը սահմանում է այլ մարզերում գտնվող համայնքների միավորման վերաբերյալ կարգավորումներ, և նշված մասը նոր խմբագրությամբ շարադրելու դեպքում նշված հոդվածով կարգավորվող դրույթները, ըստ էության, դուրս են մնում նշված հոդվածի կարգավորման շրջանակներից:
	Չի ընդունվել
	«Տեղական ինքնակառավարման մասին» Հայաստանի Հանրապետության օրենքի 102-րդ հոդվածով այլ մարզերում գտնվող համայնքների միավորման վերաբերյալ կարգավորումները կորցրել են իրենց արդիականությունը, քանի որ այնտեղ նշված համայնքներում միավորման գործընթացն ավարտվել է: Ուստի, համայնքների միավորման նոր ծրագրերում ընդգրկված համայնքների վերաբերյալ կարգավորումները նպատակահարմար է ներառերլ այշմ գործող կարգավորումների փոխարեն, այլ ոչ թե համայնքների միավորման ամեն փուլում վերոնշյալ հոդվածում կատարել լրացումներ:

	
	Նախորդ կետով նշված առաջարկով պայմանավորված՝ Նախագծի 1-ին հոդվածով նոր խմբագրությամբ շարադրվող 4-րդ մասում «3-րդ մասում» բառերն անհրաժեշտ է փոխարինել  «3-րդ և 3.1-րդ մասերում» բառերով:
	Չի ընդունվել
	Տե´ս նախորդ կետը:


